ТАРИФЪЯС КУЗЯ КОМИ РЕСПУБЛИКАСА СЛУЖБАЛÖН
ТШÖКТÖД

Тарифъяс кузя Коми Республикаса службалöн конкурснöй комиссия котыртöм йылысь да Тарифъяс кузя Коми Республикаса службаын государственнöй гражданскöй службаын прöст чин вылö конкурс нуöдан методика, Тарифъяс кузя Коми Республикаса службалöн конкурснöй комиссиялöн уджалан кад да пöрадок вынсьöдöм йылысь
"Россия Федерацияса государственнöй гражданскöй служба йылысь" 2004 во июль 27 лунся 79-ФЗ №-а Федеральнöй оланпас, "Россия Федерацияса государственнöй гражданскöй службаын прöст чин вылö конкурс йылысь" Россия Федерацияса Президентлöн 2005 во февраль 1 лунся 112 №-а Индöд вылö подуласьöмöн
ТШÖКТА:

1. Котыртны Тарифъяс кузя Коми Республикаса службаын Тарифъяс кузя Коми Республикаса службалысь конкурснöй комиссия да вынсьöдны сэтчö пырысьясöс 1 №-а содтöд серти.
2. Вынсьöдны Тарифъяс кузя Коми Республикаса службаын Коми Республикаса государственнöй гражданскöй службаын прöст чин вылö конкурс нуöдан методика 2 №-а содтöд серти.

3. Вынсьöдны Тарифъяс кузя Коми Республикаса службалöн конкурснöй комиссиялысь уджалан кад да пöрадок 3 №-а содтöд серти.
4. Индыны, мый тайö тшöктöдлöн положениеяс вылö сідзжö мыджсьöны Тарифъяс кузя Коми Республикаса службалöн кадрöвöй резерв конкурс серти бöрйигöн.
5.Тайö тшöктöдсö олöмö пöртöм бöрся видзöдны Тарифъяс кузя Коми Республикаса службаöн юрнуöдысьöс медводдза вежысь А.И.Шереметлы.

Юрнуöдысь                                                                                     К.Ю.Ромаданов

Сыктывкар

2008 вося февраль 4 лун

8-ОД №

ВЫНСЬÖДÖМА:

Тарифъяс кузя Коми Республикаса службалöн

2008 во февраль 4 лунся 8-ОД №-а тшöктöдöн

(1 №-а содтöд)

Тарифъяс кузя Коми Республикаса службалöн 

конкурснöй комиссияö пырысьяс

Шеремет А.И. – Тарифъяс кузя Коми Республикаса службаöн юрнуöдысьöс медводдза вежысь, комиссияса веськöдлысь;

Белецкая Т.Г. – Тарифъяс кузя Коми Республикаса службалöн юралысь бухгалтер, комиссияса веськöдлысьöс вежысь;

Щукина О.С. –Тарифъяс кузя Коми Республикаса службалöн кадръяс кузя нуöдысь специалист – эксперт, комиссияса секретар;
Новоселова Т.П. – Тарифъяс кузя Коми Республикаса службаöн юрнуöдысьöс вежысь, комиссияö пырысь;
Калимов С.Г. – Тарифъяс кузя Коми Республикаса службаöн юрнуöдысьöс вежысь, комиссияö пырысь;
Перваков И.Е. – Тарифъяс кузя Коми Республикаса службалöн юридическöй юкöнса начальник, комиссияö пырысь;
Коми Республикаса Юралысьлöн да Коми Республикаса Правительстволöн Администрацияса государственнöй службаöн да кадръясöн веськöдланінöс петкöдлысь, комиссияö пырысь;

Тарифъяс кузя Коми Республикаса службалöн лöсялана юкöнса начальник, кöні эм Коми Республикаса государственнöй гражданскöй службаын прöст чин да кöні уджалöм вылö нуöдсьö конкурс, комиссияö пырысь;

кык независимöй эксперт, комиссияö пырысьяс.
ВЫНСЬÖДÖМА:

Тарифъяс кузя Коми Республикаса службалöн

2008 во февраль 4 лунся 8-ОД №-а тшöктöдöн

(2 №-а содтöд)

Тарифъяс кузя Коми Республикаса службаын 
Коми Республикаса государственнöй гражданскöй службаын 
прöст чин вылö конкурс нуöдан методика

1. Тарифъяс кузя Коми Республикаса службаын Коми Республикаса государственнöй гражданскöй службаын прöст чин вылö конкурс йылысь (водзö – конкурс) юöртсьö Тарифъяс кузя Коми Республикаса службаöн юрнуöдысьлöн решение кузя (водзö – Службаöн юрнуöдысь), кор Тарифъяс кузя Коми Республикаса службаын эм Коми Республикаса государственнöй гражданскöй служащöйлöн Коми Республикаса государственнöй гражданскöй служба чинын прöст удж (водзö – прöст удж), кытчö уджавны "Россия Федерацияса государственнöй гражданскöй служба йылысь" 2004 во июль 27 лунся 79-ФЗ №-а Федеральнöй оланпаслöн 22 статья серти вермасны босьтны конкурс серти.
2. Конкурс нуöдсьö кык этапöн.

3. Службаöн юрнуöдысьлöн решение вылö подуласьöмöн конкурслöн медводдза этапын конкурсын участвуйтöм вылö документъяс примитöм йылысь юöр йöзöдсьö "Республика" газетын, а сідзжö конкурс нуöдöм йылысь юöртсьö Тарифъяс кузя Коми Республикаса службалöн сайтын (водзö – Служба) öтув вöдитчан юöртан-телекоммуникационнöй сетьын.
Конкурсын участвуйтöм вылö документъяс примитöм йылысь йöзöдöм объявлениеын индыссьö прöст чин ним, тайö чинын уджавны кöсйысь дорö корöмъяс, тайö Методикалöн 4 пункт серти сетны колана документъяс примитан места да кад, кад, кытчöдз примитсьöны индöм документъяс, а сідзжö конкурс йылысь тыр юöр (телефон, факс, электроннöй почта, Службаса сайтлöн электроннöй инпас).
Öтув вöдитчан юöртан-телекоммуникационнöй сетьын Службалöн сайтын пасйыссьö конкурс йылысь татшöм юöр: прöст чин ним, сійö чинын уджавны кöсйысь дорö корöмъяс, Коми Республикаса государственнöй гражданскöй службаын уджалан условиеяс, тайö Методикалöн 4 пункт серти сетны колана документъяс примитан места да кад, кад, кытчöдз примитсьöны индöм документъяс, конкурс нуöдöм вылö артыштöм лун, сійöс нуöдан места да пöрадок, мукöд юöртан материал.
4. Конкурсын участвуйтны кöсйысь Россия Федерацияса гражданин сетö Службаö:

а) ассьыс шыöдчöм;
б) Россия Федерацияса Правительствоöн вынсьöдöм форма серти ас киöн гижöм да кырымалöм анкета фотография пуктöмöн;
в) паспорт либö сійöс вежысь документ копия (лöсялана документсö петкöдлö конкурс вылö локтігöн ачыс);
г) документъяс, кодъяс эскöдöны колана профессиональнöй образование, уджалан стаж да квалификация:
удж книжка копия (сэтшöм случайяс кындзи, кор службаö (уджö) лоö пырöдчöма медводдзаысь) либö мукöд документ, кодъяс эскöдöны гражданинлысь уджалан (служебнöй) олöмсö;
профессиональнöй образование йылысь, а сідзжö гражданинлöн кöсйöм серти – содтöд тöдöмлун босьтöм йылысь,  учёнöй степень, учёнöй ним сетöм йылысь документ копияяс, мый эскöдöма нотариусöн либö уджалан (служитан) места кузя кадрöвöй службаясöн;

д) документ, кöні пасйöма, мый гражданинлöн абуöсь висьöмъяс, мый серти сійö оз вермы пырны гражданскöй службаö либö сэні уджавны;
е) мукöд документ, мый артыштöма "Россия Федерацияса государственнöй гражданскöй служба йылысь" 2004 во июль 27 лунся 79-ФЗ №-а Федеральнöй оланпасöн, мукöд федеральнöй оланпасöн, Россия Федерацияса Президентлöн индöдъясöн да Россия Федерацияса Правительстволöн шуöмъясöн.
5. Службаын уджалысь да конкурсын участвуйтны кöсйысь Россия Федерацияса гражданин сетö Службаöн юрнуöдысьлы шыöдчöм. Службаса кадрöвöй уджалысь сетö документъяс, кутшöмъяс колöны конкурсын участвуйтöмын.
6. Тайö Методикалöн 4 пунктын индöм документъяссö сетöны Службаö найöс примитöм йылысь юöртан лунсянь 30 лунöн.
7. Некутшöм помкатöг абу ас кадö документъяс сетöм, найöс абу тырвыйö либö оформитан правилöяс торкалöмöн сетöм дырйи найöс примитöмын лоö öткажитöма.
Некутшöм помкатöг абу ас кадö документъяс сетöм, найöс абу тырвыйö либö оформитан правилöяс торкалöмöн сетöм дырйи Службаöн юрнуöдысьлöн эм право вуджöдны примитан кадсö.

8. Тайö Методикалöн 4 пунктын индöм документъяс сетöм вылö кад кольöм бöрын Службаöн юрнуöдысь примитö Службалöн конкурснöй комиссиялысь медводдза этап помасян удж йылысь решение (водзö – комиссия).
9. Конкурслöн медводдза этап помасян удж йылысь решение примитан лунсянь 5 лунöн комиссия видлалö конкурс вылö сетöм документъяс да примитö конкурслöн мöд этапын Россия Федерацияса гражданаöс участвуйтны лэдзöм йылысь решение.

10. Россия Федерацияса гражданинöс оз лэдзны участвуйтны конкурсын, кор прöст чиныс оз лöсяв квалификационнöй корöмъяслы, а сідзжö  Россия Федерацияса государственнöй гражданскöй службаö пырöм да сэні уджалöм могысь Россия Федерацияса законодательствоöн урчитöм дзескöдöмъяс дырйи.
11. Тайö Методикалöн 9 пунктын индöм комиссиялысь решение вылö видзöдöмöн Службаöн юрнуöдысь:

примитö конкурс мöд этап нуöдан лун, места да кад, а сідзжö комиссиялысь гöгöрвоöдöм видзöдлас тöд вылö босьтöмöн, конкурслöн мöд этапын олöмö пöртны колана конкурс нуöданног йылысь решение;
юöртö гижöмöн Россия Федерацияса гражданаöс конкурсын участвуйтöмын öткажитöмлысь помкаяс йылысь.

12. Службаöн юрнуöдысь конкурслöн мöд этап заводитчытöдз 15 лунысь оз сёрöнджык юöртö конкурслöн мöд этапын участвуйтны лэдзöм Россия Федерацияса гражданалы (водзö – кандидатъяс) сійöс нуöдан лун, места да кад йылысь, а сідзжö конкурслöн мöд этапын олöмö пöртны колана конкурс нуöданног йылысь.

13. Конкурслöн мöд этапын вермасны нуöдсьыны конкурсъяс татшöм ногöн:
- тестирование;

- быдöнкöд торъя сёрни.

14. Тестирование нуöдсьö гижöмöн. Тестсö лöсьöдö Службалöн тэчас юкöдувса начальник, кöні эм прöст чин да кöні уджалöм вылö нуöдсьö конкурс, прöст чин дорö лöсялана квалификационнöй корöмъяс, сійö чин кузя чина регламентлöн положениеяс, а сідзжö Россия Федерацияса законодательстволöн лöсялана мукöд положение тöд вылö босьтöмöн. Тестыс вынсьöдсьö Службаöн юрнуöдысьöн.

Тестö колö пыртны 8 оз этшаджык юалöм. Тестын быд юалöм кузя куимысь оз этшаджык вочакыв, кöні öтиыс правильнöй. Кандидатъяслы сетсьö вочакывъяс дасьтöм вылö öткодь кад. Тест донъявсьö быд юалöм кузя. Вочакыв артавсьö быд правильнöй вочакывйысь 1 баллöн.
15. Комиссия быдöнкöд сёрнитö торйöн кандидатъясöн сетöм документъяс видлалöм да донъялöм бöрын.

Быдöнкöд торйöн сёрнитігöн прöст чин дорö лöсялана квалификационнöй корöмъяс, сійö чин кузя чина регламентлöн положениеяс, а сідзжö Россия Федерацияса законодательстволöн лöсялана мукöд положение тöд вылö босьтöмöн комиссияö пырысьяс кандидатлы сетöны öтмында юалöм.

Быдöнкöд торйöн сёрнитöм бöрын комиссияö быд пырысь 1-сянь 5 баллöдз донъялö урчитöм балл мында сетöмсö гöгöрвоöдöмöн.
16. Конкурс нуöдігöн позьö вöдитчыны мукöд конкурснöй процедураöн, мый оз ло паныд Россия Федерацияса законодательстволы, кандидатлысь профессиональнöй да личностнöй качествояс донъялан методъясöн, мыйöн вöдитчöмсö вынсьöдö Службаöн юрнуöдысь тшöктöдöн.

17. Кандидатъяслы юöртöны конкурслöн кывкöртöдъяс йылысь гижöмöн конкурс помасян лунсянь тöлысь чöжöн.
18. Конкурслöн кывкöртöдъяс йылысь юöрсö сетöны Службалöн сайтö öтув вöдитчан юöртан-телекоммуникационнöй сетьын.

19. Конкурслöн кывкöртöдъяс кузя вöчсьö кандидатöс конкурсын вермысьöн комиссияöн лыддьöм йылысь Службаöн юрнуöдысьлöн  тшöктöд да сыкöд кырымавсьö служебнöй контракт.

20. Прöст чинын уджалöм вылö Россия Федерацияса гражданалысь, кодъясöс эз лэдзны участвуйтны конкурслöн мöд этапын, да конкурслöн мöд этапын участвуйтысь кандидатъяслысь документъяссö Служба вермас налы сетны бöр гижöмöн шыöдчöм серти конкурс помасян лунсянь куим во чöжöн. Тайö кадколаст помасьтöдз документъяссö видзöны Службалöн архивын, мый бöрын найöс бырöдöны.
ВЫНСЬÖДÖМА:

Тарифъяс кузя Коми Республикаса службалöн

2008 во февраль 4 лунся 8-ОД №-а тшöктöдöн

(3 №-а содтöд)

Тарифъяс кузя Коми Республикаса службалöн 

конкурснöй комиссия уджалан кад да пöрадок
1. Тарифъяс кузя Коми Республикаса службалöн конкурснöй комиссия котыртсьö Тарифъяс кузя Коми Республикса службаöн юрнуöдысьлöн тшöктöдöн Россия Федерацияса законодательство серти Тарифъяс кузя Коми Республикаса службаын Коми Республикаса государственнöй гражданскöй службаын уджалан чинö конкурс нуöдöм могысь (водзö – конкурс).

2. Комиссия уджалö пырся подув вылын.

3. Комиссияса веськöдлысь веськöдлö комиссиялöн уджöн, а сідзжö кывкутö конкурс нуöдöм вöсна. Комиссияса веськöдлысь кутшöмкö кад кö абу (висьöм, командировка, отпуск да с.в.), комиссиялöн уджöн веськöдлö комиссияса веськöдлысьöс вежысь.
Комиссиялысь удж могмöдö (котыртö удж, нуöдö конкурсын участвуйтысьяслысь учёт журнал, гижö комиссиялöн заседаниеяслысь сёрнигижöдъяс да мукöдтор) комиссияса секретар. Комиссияса секретар участвуйтö кандидатъясöс донъялöмын да комиссиялöн решениеяс примитöмын сылöн эм гöлöс право.
4. Комиссиялöн заседаниеяс лыддьыссьöны правомочнöйöн, сэні кö эм сэтчö пырысьяслöн öтувъя лыдысь кык коймöд юкöнысь оз этшаджыкыс.

5. Конкурслöн мöд этапын комиссиялöн заседание нуöдсьö конкурсын кык участвуйтысьысь оз этшаджык дырйи.

6. Конкурслöн мöд этапын конкурслысь кывкöртöдъяс донъялöм кузя сетсьö лöсялана балл сійöс пуктöмсö подулалöмöн, мый пасйыссьö комиссияса заседаниелöн сёрнигижöдö.

Конкурсын став участвуйтысьöс донъялöм да наöн босьтöм баллъяс арталöм бöрын конкурснöй комиссия урчитö конкурсын вермысьöс.

7. Комиссиялöн решениеяс примитсьöны восьсöн гöлöсуйтöмöн комиссиялöн заседание вылын вöлысь сэтчö пырысьяслöн унджык гöлöс серти та дырйи конкурсын участвуйтысьяс абуöсь.
Гöлöсуйтöм дырйи комиссияö пырысьяслöн видзöдласъясыс петкöдлыссьöны "сы дор" либö "паныд" кывъясöн. Öтмында гöлöс дырйи гöлöсуйтö комиссияса веськöдлысь.
8. Комиссиялысь решениеяс, гöлöсуйтöмлысь кыкöртöдъяс да мукöд колана юöр, сы лыдын комиссияö пырысьясöн конкурсын участвуйтысьяслы сетöм юалöмъяссö гижöны комиссияса заседаниелöн сёрнигижöдö, мый кырымалö заседание вылын вöлысь комиссияö быд пырысь.

Вуджöдіс Кузнецова Н. А., 10 863 пас 

